
      Med google til Lilletopp! 

På Google Streetview Nature 

kan du no sitta i godstolen og 

ta ein fjelltur til fleire norske 

destinasjonar. Mellom anna 

kan du ”gå” til Lilletopp og 

Trolltunga! 

For å få til dette, har ein     

person frå Google gått turen 

med eit spesielt kamera i ein 

ryggsekk på ryggen.            

Dette kameraet filmar heile   

turen frå alle vinklar, og set   

bileta saman slik at du som   

sjåar har kjensle av å vera med 

i ryggsekken.   

Du finn turen til Lilletopp    

under denne lenka på nett: 

www.google.com/streetview/

#norway-highlights/lilletopp 

Sesongopning på museet: 

Laurdag 3. juni.              

NY, spanande utstilling!                  

Ope alle dagar kl. 10-17 

Jernrosefestival 28.-30.april 
 
Hardanger Musikkfest i kraftsta-
sjonen: Søndag 4. juni kl. 15 - 
Billett kr. 300 

Smedskulen 

2016 vart det året NVIM kunne ta 

imot gjest nr. 20 000! Hallvard (7) 

er ein ekte Odda-gut, og han fekk 

eit årskort som gjev gratis inngang 

for heile familien på museet i Tysse-

dal og på vitensenteret i Odda. 

I fleire år har museet arbeidd hardt 

for å nå stadig høgare besøksmål, og 

no har vi klart å runda 20 000 for 

første gong. Mange publikumsar-

rangement er ein av grunnane til 

auka antall gjester, men den såkalla 

"Trolltunga-effekten" har nok også 

gjort sitt.  

 

Hallvard Kråkevik Folkvord  med direktør Knut 

Markhus og Anne Gravdal frå museet. 

Besøkande nr. 20 000! 

Odda vidaregåande skule si landslinje i 

vg2 smedfag hadde positiv utvikling i 

2016, med fullteikna elevtal skuleåret 

2016/17.  

Linja har hovudbase i smia på Smelte-

verkstomta som NVIM eig. Målet er å ta 

vare på smedfaget, finna læreplassar og 

føra handverket vidare.  

Skulen samarbeider med Odda Smed-

forening som bidreg til å skapa eit godt 

fagleg   miljø, ikkje minst gjennom sine 

eigne   aktivitetar. NVIM har intervjua ei 

rekkje av dei eldre smedane i Odda.    

Sikring og bruk av desse intervjua er 

konkret arbeid med denne typen immate-

riell kulturarv. 

I samband med årets Jernrosefestival den 

siste helga i april, skal informasjonstavlene 

på Smelteverket avdukast.  

 

Jernrosefestivalen er ein litteraturfestival, 

som har fokus på politisk og meinings-

berande litteratur. Initiativtakar er Lars 

Ove Seljestad, og det er andre året      

festivalen blir arrangert.  

Det vert årleg utdelt ein ærespris, som i 

fjor gjekk til Jan Gravdal. 

 

 

NVIM har laga 12 informasjonstavler som 

heng på, og omtalar enkelte bygg på 

Smelteverket. To av skilta omhandlar 

sjølve fabrikken og historia før og etter 

den heitte Odda Smelteverk AS. 

 

Skilta kan du óg sjå på nettsidene til 

www.nvim.no 

Jernrosa og avduking 

28.04.2017 kl. 18.00:        

LINDEPLASSEN/SENTRALBADET 

LITTERATURHUS: 

 

Avduking av dei nye informasjons-

tavlene om Odda Smelteverk:   

Produksjon, bygningar, historikk. 

Minikonsert med Odda si nye       

visegruppe Kråkene. GRATIS  

Informasjonstavler på Smelteverket 

 Nye toalett i kraftstasjonen 

I mange år har det vore behov 

for fleire toalett i kraftstasjonen, 

inkl. HC-toalett, ved større     

besøk og arrangement.  

 

NVIM har aukande besøk mellom 

anna av grupper som ønskjer      

spesielle opplegg. I tillegg til         

ordinær omvising er det stadig fleire 

som gjerne vil ha middagar, ulike 

kulturprogram og mottakingar. 

NVIM har etter kvart opparbeidd 

arenaen i Tyssedal slik at vi no kan 

handtera tre bussar med besøkjande 

samstundes. Men gjennomføring 

vert stadig hindra av manglande 

toalettfasilitetar. Problemet vert 

endå tydlegare i kontakt med cruise-

bransjen – ei veksande kundegruppe 

i Hardanger med store krav mellom 

anna til tidsbruk. Desse ynskjer å 

leggja besøk til det nasjonale kultur-

minnet. 

 

Arbeidet med publikumstoalett nord 

i stasjonen har halde fram i 2016, 

med vedtak om ferdigstilling i 2017. 

Til prosjektet har museet fått støtte 

frå Odda kommune, Hordaland fyl-

keskommune, AS Tyssefaldene og       

Sparebankstiftinga Hardanger. 

 

Teikningar er utarbeidd av arkitekt Gro 

Lavold. Fylkeskonservatoren har godkjent 

planane og bygginga.  

Møtelokale i Buen     

Museumslaget sitt møtelokale i Buen 

i Folgefonngata er no i ferd med å 

bli opna for alle. Til no har det vore 

filmframsyningar for omvisingane i 

arbeidarbustadane der.  

Museumslaget løyvde pengar til å 

setta opp eit lite kjøken, og til å 

kjøpa inn ein del utstyr. Dette er no 

snart ferdig innreia. 

No er det altså mogeleg for alle å 

leiga Buen til enkel møteverksemd, 

eller anna bruk.  

Ta kontakt med post@nvim.no for      

informasjon og prisar. 

  Vi treng fleire medlemmer! 

Har du ein venn som 

er glad i handarbeid? 

Kanskje ein som likar å halda på 

med treverk? Eller kjenner du nokon 

som er veldig interessert i lokal    

historie? 

Om dei i tillegg har idéar til nye ting 

ein kan gjera i Museumslaget, er det 

akkurat dei vi treng! 

 

 Alle er hjarteleg velkomne! Har du 

vener som bur langt vekke, kan dei 

likevel vera medlem! Sjå informa-

sjon bak på heftet.               

                Museumshagen er til fri bruk. 

 

 

Museumslaget registrerer gamalt handarbeid for museet.  

Korleis gjekk dette til? Kva var eigentleg 

Lindehuset? Kvifor namnet «Lindehuset»? 

Kva rolle spela det for fabrikken? Og kvar 

kjem øl inn i biletet?  

Huset og anlegget har fått namn etter 

den tyske ingeniøren og industrimannen 

Carl von Linde (1842 – 1934) som var 

professor i termodynamikk ved den tek-

niske høgskulen i München. Han utvikla 

metodar og anlegg for destillasjon av luft 

og bruk av ammoniakk til kjøletek-

nikk. Faktisk var ei av årsakane til oppfin-

ninga problem som oppstod under øl-

brygging. Tradisjonell ølbrygging 

fann berre stad i dei kalde månadane 

fordi den kjemiske prosessen for å laga øl 

treng kulde. Ølbrygging genererer varme, 

men blir det for varmt, kan gjæret om-

komma og dermed ødelegga ølet. I hund-

revis av år brukte ølbryggarane derfor is i 

blokker som dei plasserte i kjellarar for å 

halda ølet kaldt. Men gjennombrotet 

kom i 1876 då ingeniøren Carl von Linde 

oppfann mekanisk nedkjøling ved eit 

bryggeri i München.   

Lindehuset sin hovudfunksjon var       

produksjon av flytande nitrogen etter  

Linde-metoden. På smelteverksområdet 

ligg Lindeanlegget like ved ”cyanamiden” 

eller kalsiumcyanamid-fabrikken fordi    

nitrogen frå Lindehuset blei tilført proses-

sen i cyanamid-omnane.   

Lindehuset som kulturbygg  

Etter at Odda Smelteverk la ned produk-

sjonen i 2003, sto Lindehuset til forfall. 

Gjennom eit samarbeidsprosjekt mellom 

NVIM, Riksantikvaren og Odda kommu-

ne, kalt “Kulturminner og verdiskaping”, 

er store delar av utvendig fasade restau-

rert. 

Arkitekturen representerer ein internasjo-

nal industriarkitektur frå århundreskiftet, 

då funksjonalismen var på veg inn, men 

klassisistiske trekk framleis var tydelege. 

Lindehuset er blitt eit heilt spesielt kultur- 

og teaterhus i Odda. Les meir på 

www.nvim.no 

Lindehuset laga pengar av luft! 

Den årlege konserten til Hardanger     

Musikkfest er i år med ingen ringare enn     

Det Norske Solistkor! 

Det Norske Solistkor har ein unik posisjon 

i norsk kulturliv. Koret har gitt over to 

hundre urframføringar, og av desse er 

over sytti verk av norske komponistar.  

Sangkoret vart etablert i 1950 av Norsk 

Solistforbund med det målet å vera eit 

eliteensemble med dei høgaste kunstneris-

ke mål for framføring av kormusikk.  

Det er eit av dei beste kora i Europa, og 

dei held eigen konsert i Kraftkatedralen.  

Opplev den unike klangen til koret i eit 

fantastisk lokale!  

 

 

 

Hardanger musikkfest 

Etter årsmøtet i Museumslaget den 9. 

mars 2017, er følgande styre konstituert: 

Leiar: Bjørn Seim 

Nestleiar: Vidar Våde 

Kasserar: Olav L. Strand 

Styremedlem: Solveig Våde 

Styremedlem: Jarle Vangen 

Varamedlemmer: Jane Ripley, Torhild 

Sleire, Solfrid Kvam, Hallvard Kjørvik 

 

Protkollen frå årsmøtet kan ein lesa på 

www.nvim.no/museumslaget 

Årsmøte i Museumslaget 

4. juni, 2017  

kl 15.00 

Pris: 300,-  

Retur: NVIM; Naustbakken 7, 5770 TYSSEDAL 

Skal du arrangera kurs, seminar eller konferanse? 

Vi skreddarsyr opplevingar i historiske omgjevnadar:  

kulturinnslag, omvisingar, turar, lagbygging, konsertar, etc.   

Kontakt oss for tilbod: post@nvim.no - 53 65 00 50 

www.nvim.no, www.facebook.com/vasskraftmuseet, www.vasskrafta.no  

#vasskraftmuseet 

Verv medlemmer til Museumslaget! 

Verv medlemmer og få ein NVIM-kopp!  

Du får gratis inngang for deg, og den nærmaste   

familie (ved familiemedlemskap) i museet si         

ordinære opningstid. Du kan delta på Museums-

lagets årlege turar og  arrangement. 

Bladet Liv og Rør kjem i posten med informasjon frå 

NVIM og  Museumslaget. Du er med på å støtta 

stiftinga Norsk Vasskraft- og  Industristadmuseum. 

Bli med i Museumslaget for NVIM og arbeid for eit 

godt museum for Odda og Tyssedal, for vasskrafta 

og prosessindustrien og deira bidrag til bygginga av 

det moderne Norge!                 

                                                                             

Kontingentsatsar: 

Enkeltmedlemmer: kr 150 

Familiar: kr 200 

Foreiningar og lag: kr 300 

Bedriftar, skular, etc.: kr 1 000 

Kontakt:  Leiar Bjørn Seim 
Epost:  bjoesei@online.no 
Tlf.:  957 53 764 

Kontakt:        Kasserar Olav L. Strand 

E-post:           olav.strand@yahoo.com 

Tlf.:                 905 09 351  

 

På nettsida www.digitaltmuseum.no kan du 
leite gjennom NVIM sine per i dag meir enn 
14000  historiske fotografier! Finn du eit foto 
du kunne tenke deg å ha, tek du kontakt 
med siri@nvim.no for tinging. 

Museumslaget har óg eiga facebook-sida! Gå inn og 

lik oss her: 

www.facebook.no/museumslagetfornvim 

www.facebook.com/vasskraftmuseet 


